
GOVERNMENT OF GREENLAND 

Inatsisartuni ilaasortaq 
Justus Hansen, Demokraatit 

Amerikamiut radareqarfitoqaat DYE 2 pillugu § 37 naapertorlugu 014-
2020-imut apeqquteqaammut akissut 

Asasara Justus Hansen 

Inatsisartut suleriaasianni § 37 naapertorlugu amerikamiut radareqarfitoqaat 
DYE 2 pillugu Naalakkersuisunut apeqquteqaateqarputit. Apeqqutitit uannit 
akisassanngorl ug it innersuunneq arput. 

1. Amerikarmiut Radareqarfiat DYE-2 kiap pigineraa Naalakkersuisut 
nalunaarutigisinnaavaat? 

Akissut: 
Amerikamiut radareqarfigisimasaannik DYE 2-mik Namminersorlutik 
Oqartussat piginnittuupput. 

2. Taassumap atornissaanut Naalakkersuisut arlaannik 
pilersaaruteqarpat? 

Akissut: 
Naagga, DYE 2-p atomeqarnissaanut Naalakkersuisut pilersaaruteqanngillat. 

3. Qulaani apeqqutinnut akissutit apeqqutaallutik 
namminersortunutJsuliffeqarfmnut tigusinissamut imaluunniit 
atuisinnaatitaanermut periarfissat nassuiaqquneqarput. 

Akissut: 
Namminersortunik DYE 2-mik tigusinissamik kissaateqartoqarpat, 
aalajangersimasumik, suliassamut nassuiaammik sukumiisumik 
ilaqartinneqartumik saaffiginnissuteqartoqarnissaa apeqqutaassaaq_ DYE 2 
suliffeqarfimmit imaluunniit inuinnarmit tiguneqassappat, tigusinermut 
saliinissamut pisussaaffiliineq ilaatinneqassaaq_ DYE 2-p atomeqarnissaa 
avatangiisit isumannaallisaanerlu eqqarsaatigalugit isumannaannersoq 
misissuiffigineqarsimanngilaq _ 

4. Apeqqummut allanik pingaarutilinnik peqartoqarpat 
itisileqquneqarput. 

Akissut: 
Naalakkersuisut allanik oqaaseqaatissaqanngillat. 

Inussiamersumik inuulluaq - illunga 
\~ 

Kim Kleisen 

DEMOKRAATIT 
DEMOKRATER E 

31. januar 2020 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 
saqqummiuppakka : 

Naalakkersuisunut apeqqutit: 

1. Amerikarmiut Radareqarfiat DYE-2 kiap pigineraa Naalakkersuisut nalunaarutigisinnaavaat? 

2. Taassumap atornissaanut Naalakkersuisut arlaannik pilersaaruteqarpat? 

3. Qulaani apeqqutinnut akissutit apeqqutaallutik namminersortunutjsuliffeqarfinnut tigusinissamut 
imaluunniit atuisinnaatitaanermut periarfissat nassuiaqquneqarput. 

4. Apeqqummut allanik pingaarutilinnik peqartoqarpat itisileqquneqarput. 
(Inatsisartunut ilaasortaq Justus Hansen, Demokraatit) 

Tunngavilersuut 
Radareqarfikumi matunikumi inuussutissarsiornikkut ineriartornissamut periarfissaqaqaaq, soorlu 
takornarialerinermi. Matumuuna mittarfissualiornerup naiaani Kalaallit Nunaannut tikinniarneq 
takornarianullu nunatta avinngarusimasuinut tikisitsisinnaanngornerup nalaaniileruttorpugut. 
Taamaammallu Naalakkersuisut radareqarfiit matunikut atornissaanut pilersaaruteqarnersut paasinissaa 
tulluartuusoraara. 

Apeqqutit ullut qulit suliffiusut iluanni akineqareersimanissaat kissaatigaara. 


